
Suliap nr. 18-008 Ilanng. nr.  Journal nr. 01.00.03 

Oqaluuserissaq Kommune Qeqertalimmi Kommunalbestyrelsip suleriusissaa naliginnaasoq 

 
EQIKKAANEQ: 
Qaasuitsup Kommuniani Ikaarsaariarnermik ataatsimiititaliap ataatsimiikkami ulloq 13-05-2017, 
Ikaarsaariarnermik ataatsimiititaliap suleriusissaa akuersissutigivaa. Suliap saqqummiunneqarnerani 
inassutigineqarpoq Ikaarsaariarnermut ataatsimiititaliaq Kommunalbestyrelsinngoreeruni 1. Januar 2018 
suleriusissaq nutartissagaa. Suleriusissamut siunnersuut ulloq 28. Februar 2018 Kommunal-bestyrelsip 
ataatsimiissutigivaa, inassutingalugu § 3 naleqqussaqqinneqassasoq. 
 
SULIAP SULERINEQARNERA: 
Kommune Qeqertalimmi kommunalbestyrelsip suleriusissaq ataatsimiissutigineqarmat ulloq 20. Februar 
2018, piumasarineqarpoq § 3-mut tunngasoq naleqqussarneqassasoq. § 3-lu imatut naleqqussarneqarpoq:  
 
“§ 3. Ileqquusumik ataatsimiinnissaq kingusinnerpaamik ullunik 21-nik sioqqullugu allakkatigut suliassaq 
oqaluuserineqassasoq qinnutigineqarsimappat taanna siullermik ataatsimiinnissami oqaluuserisassanut 
Borgmesterimit ilanngunneqassaaq. Borgmesterili suliassamut naliliippat piffissaq sivisunerusoq 
pisariaqartinneqartoq kinguartitsisinnaavoq, tamannalu ataatsimiinnermi siullermi ilisimatitsissutitut 
ilanngunneqartassaaq. Suliassamik nassiussinermi Borgmesterip allattoqarfia, akissuteqartassaaq, suliassap 
tingusimaneranik, kiisalu ataatsimiititalianut ingerlateqqinneqarneranik.” 
 
Allannguutaasup saniatigut maluginiaqquneqarput Kommunip aqunneqarneranut inatsisit nutaat 
atuutilersut allannguutaammata. 
 
ANINGAASATIGUT KINGUNISSAI: 
Soqanngilaq. 
  
INATSISITIGUT TUNNGAVIUSOQ: 

 Kommunit aqunneqarnerat pillugu Inatsisartut inatsisaat nr. 29, 17. November 2017-meersoq 

 Kommunit Namminersorlutillu Oqartussat missingersuutaat naatsorsuutaallu pillugit Inatsisartut 

Inatsisaat nr. 26, 28. November 2016-imeersoq 

 
INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Kommunalbestyrelsip suleriusissaa naleqqussangaq taamatut isikkoqartillugu  
akuersissutigissangaa. 

 
ILANNGUSSAT: 

 Kommune Qeqertalimmi Kommunalbestyrelsip suleriusissaa naliginnaasoq 

 
AALAJANGERNEQ: 
 

 

 

  



Ataats. nr. 02/18 -27/03/2018 Kommunalbestyrelsi AH Qupp. 4 / 17 

 
Suliaq nr. 18-009 Ilanng. nr.  Journal nr. 01.10.01 

Oqaluuserisaq Nunaqarfimmi aqutsisut suleriusissaat 

 
EQIKKAANEQ: 
Ukioq 2017-imi kommunalbestyrelsimut qinersisoqarmat, nunaqarfinni aqutsisussanik aamma qinersiso-
qarpoq. Qinersereernerup kingorna nunaqarfimmi aqutsisut suleriusissaannik sanasoqar-simanngilaq. 
Tamannalu Kommune Qeqertalimmi aaqqiiviginiarneqarpoq.  
 
SULIAP SULIARINEQARNERA: 
Kommunip aqunneqarnerat pillugu inatsimmi § 42, malillugu Nunaqarfimmi aqutsisut suleriusissaat Kom-
munalbestyrelsimit aalajangersarneqassapput. Inatsillu naapertorlugu maanna suleriusissamut siunnersuut 
sananeqarpoq. Suleriusissami immikkut maluginiaqquneqarpoq aningaasanik ingerlatsinissamik missinger-
suusiornermi akuerineqartoq nunaqarfimmi innuttaasumut ataatsimut aningaasartuutit 1.000 kr-
uuniussasoq, immikkut aningaasartai ersarissarneqarlutik allaqqanngim-mata. Tassanilu tunngaviuvoq, 
missingersuusiornermi ukiumoortumi tamassuma allanngortarsin-naanera.  
 
ANINGAASATIGUT KINGUNISSAI: 
Immikkut kinguneqanngilaq. 
 
INATSISITIGUT TUNNGAVIUSOQ: 
Kommunit aqunneqarnerat pillugu Inatsisartut inatsisaat nr. 29, 17. November 2017-meersoq. 
 
INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Nunaqarfinni aqutsisut suleriusissaannut siunnersuut taamatut isikkoqartullugu akuerineqassasoq. 
 

ILANNGUSSAT: 

 Nunaqarfimmi aqutsisut suleriusissaat 

 
AALAJANGERNEQ: 

Sag nr. 18-010 Bilag nr.  Journal nr. 02.02.01 

Oqaluuserisaq Ingerlatsinermi najoqqutassanik nutarterineq 

 
EQIKKAANEQ: 

2017-ip ukiaanerani ulloq 28.november Ikaarsaariarnermut ataatsimiititaliap 
kommuninngortussamut ingerlatsinermi najoqqutassat akuersissutigaa. Akuersissuteqarnermut 
atatillugu ilanngulluguttaaq akuersissutigineqarpoq ilanngussat aamma naqqiissutit taakku 
naammassigaangata kommunal-bestyrelsimut akuerineqartussanngorlugit nassiunneqassasut.  
 
SULIAP SULIARINEQARNERA: 

Ulloq 28. november 2017-miilli kommunit assigiinngitsut ingerlatsinermi najoqqutassaat isumas-
sarsiorfiginiarlugit misissuataarsimavagut, taamaalilluta Kommune Qeqertalimmi pitsaasumik 
ingerlatsinissaq pitsaanerpaamik toqqammavissinniarlugu.  
 
Politikkissatut, allaaserisassatut kiisalu suliassaqarfinni makkunani malittarisassat pitsaasutut 
isigisavut nassaaraagut: Missingersuutit, Naatsorsuutit, Aningaasaqarnikkut sillimanissaq pillugu 
aqutsineq, Qarasaasiatigut sillimaniarneq, Paasissutissat pitsaassusaannik qulakkeerinninneq, 
Sillimmasiinerit, Pisiniarnerit, Ataavartumik malitseqartitsinerit, Suleriaatsinik allaserinninnerit, 
Akilersuutinik allaffissornikkut aqutsineq, Pigisat (illuutit) nalillit aamma toqqorsiviit, Ineqartunut 
atugassiat.  
 
Suliffeqarfiup iluani nakkutilliinerup aamma kukkunersiuinerup iluani politikkissat suliarineqarsi-
masut misissussavagut, kiisalu piginnaatitsinermi politikkigut qanoq pitsanngorsarsinnaanerlugit 
/nukittorsarsinnaanerlugit misissussavagut taakkulu saqqumileriarpata kommunalbestyrelsimut 
akuerisassan-ngorlugit nassiullugit.  
 
ANINGAASATIGUT KINGUNISSAI: 
Soqanngilaq 
 
INATSISITIGUT TUNNGAVIUSOQ: 

 Kommunit Namminersorlutillu Oqartussat missingersuutaat naatsorsuutaallu pillugit Inatsisartut 
Inatsisaat nr. 26, 28. November 2016-meersoq 

 Kommunit aqunneqarnerat pillugu Inatsisartut inatsisaat nr. 29, 17. november 2017-meersoq 
 
INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Ingerlatsinermi najoqqutassani allannguutit aamma tapiliussat taperserneqasssasut. Aammattaaq 
politikkissat ataasiakkaat akuersissutigineqassasut. 

 
ILANNGUSSAT: 

 Ilanngussaq 1 – Aningaasaqarnermut politikki 

 Ilanngussaq 2 - Ingerlatsinermi najoqqutassiaq  

 Ilanngussaq 3 – suliassaqarfinnik allaaserinninnerit  

 Ilanngussaq 4 - missingersuutit 

 Ilanngussaq 5a – Atuisinnaanermut atsiornermullu innersuussisarneq 

 Ilanngussaq 5b – Atuisinnaanermik atsiornermullu innersuussisarneq, isumaginnittoqarfik 

 Ilannguusaq 5c – Angalaneq, ilassinninneq tunissuteqartarnerlu 

 Ilanngussaq 6 -  ataavartumik malitseqartitsineq  

 Ilanngussaq 7 – naatsorsuutit  

 Ilanngussaq 8 – Aningaasaqarnikkut sillimanissaq pillugu aqutsineq  

 Ilanngussaq 9 – sillimmasiisarnermi politikki  

 Ilanngussaq 10 – qarasaasiatigut sillimainarneq  

 Ilanngussaq 11 – pisinartarnermi politikki  

 Ilanngussaq 12 – suleriaatsinik allaaserinninneq  

 Ilanngussaq 13 – Akilersuutinik allaffisornikkut aqutsineq  

 Ilanngussaq 14 – Pigisat (illuutit) nalillit aamma toqqorsiviit  

 Ilanngussaq 15 – Paasissutissat pitsaassusaannik qulakkeerinninneq  

 Ilannguusaq 16 - Nakkutiginninneq 

 Ilanngussaq 17 – ineqartunut atugassiat 

 Ilanngussaq 18 – Ingerlatsivinni aningaasanillu aqutsinermi malitassiaq 
 
 
AALAJANGERNEQ: 

Suliap nr. 18-011 Ilanng. nr.  Journal nr. 03.00.09 

Oqaluuserisaq Sulisut kattorsarneqarnissamut neqeroorfigineqartarnissaannut siunnersuut 

 
EQIKKAANEQ: 
Kommune Qeqertalimmi sulisut imigassamik imaluunniit aanngajaarniutinik atuisut kattorsarneqar-
tarnissamik neqeroorfigineqartalernissaannut siunnersuuteqarpoq Kommune Qeqertalimmi 
kommunalbestyrelsimi Siumut sinnerlugu ilaasortaq Otto Jeremiassen.  
 
SULIAP SULIARINEQARNERA: 
Qaasuitsup Kommunia imingassamik imaluunniit aanngajaarniutinik atuisunut suleriutsinik imaluunniit 
maleruaqqusanik peqanngilaq. Taamaattumik Kommune Qeqertalimmi suliassaq tamanna nutaavoq.  
 
Ukiup nutaap aallartinnerani suleriutsinik assingiinngittunik Kommune Qeqertalimmi sanasoqarpoq, 
tamakkulu tamarmik politikikkut akuerineqaqqaartussaapput. Kommune Qeqertalimmi sulisut pittaasumik 
innuttaasunut sullissinissaat pingaaruteqarpoq, tamannalu Kommune Qeqertalimmi anguniakkanut 
suliniutinullu siullernut ilaalluni.  Taamaattumik imigassamik imaluunniit aanngajaarniutinik atuisunut 
suleriusissamik sanasoqarnissaa pingaaruteqarluinnarpoq.  
 
Suleriusissap qanoq isikkoqarnissaa apeqqutaalluni aningaasartuutissat ersersinneqarsinnaajumaarput. 
Taamaattorli ullumikkut ilisimaneqanngilaq, Kommune Qeqertalimmi sulisut 1.000-it missaaniittuni 
atorfissaqartitsinerup annertussusaa.  
 
ANINGAASATIGUT KINGUNISSAI: 
Suli naattorsoneqanngilaq 
 
INATSISITIGUT TUNNGAVIUSOQ: 
Soqanngilaq 
 
INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Sulisut imigassamut aanngajaarniutinullu katsorneqartarnissaanut tunngasumik 
politikkiliortoqassasoq. 

 
ILANNGUSSAT: 

 Otto Jeremiassen-imit siunnersuut 

 
AALAJANGERNEQ: 

Saliap nr. 18-012 Ilanng.   Journal nr. 01.03.14 

Oqaluuserisaq Inatsisartunut qinersinermi Kommunimit siulersuisunik ilaasortassanik toqqaaneq 

 
EQIKKAANEQ: 
Ukioq manna Inatsisartunut qinersineq 17. April imaluunniit 24. April pissasoq, Naalakkersuisut siulittaasuat 
Kim Kielsen nalunaaruteqarpoq. Inatsisartunut qinersinermi kommunalbestyrelsi  pisussaaffimmik 
tunineqarput siulersuinik taasissasut. 
 
SULIAP SULIARINEQARNERA: 
Kalaallit Nunaanni Inatsisartunut qinersisarneq pillugu Inatsisartut inatsisaat nr. 9, 31. Oktober 1996-
meerssumi § 8-mi imatut allassimasoqarpoq: 
 
“§ 8 Kommunini tamani qinersinerit qinersinermi siulersuisunit piareersarneqarlutillu siulersorneqartas-
sapput. 
Imm. 2. Qinersinermi siulersuisunut ilaasortaassapput borgmesteri aamma kommunalbestyrelsimut 
ilaasortat, kommunalbestyrelsimit qinerneqarsimasut, ikinnerpaamik marluk. Borgmesteri qinersinermi 
siulersuisunut siulittaasuussaaq. 
Imm. 3. Qinersinermi siulersuisunut ilaasortaq qinigassanngortikkuni qinersinermi siulersuisuni ilaasortatut 
tunuassaaq, tamatumalu kingorna kommunalbestyrelsi ilaasortami akornannit tunuartup taartissaanik 
toqqaassaaq. 
Imm. 4. Borgmesteri qinersinermi siulersuisunit tunuarpat taakku ilaasortamik akornannit siulittaasus-
saminnik nutaamik toqqaassapput.” 
 
Taannalu tunngavilugu Kommune Qeqertalimmi Kommunalbestyrelsimi ilaasortat piumaffigineqarput 
Kommune Qeqertalik sinnerlugu qinersinermi siulersuisunut ilaasussamik toqqaaqqullugit.  
 
Inuit Ataqatigiinniit innersuussutigineqarpoq Hector Lennert Sørensen. Siumut sinnerlugu 
innersuussutgineqarpoq Kristian Broberg. 
 
INATSISITIGUT TUNNGAVIUSOQ: 
Kalaallit Nunaanni Inatsisartunut qinersisarneq pillugu Inatsisartut inatsisaat nr. 9, 31. Oktober 1996-
meersoq. 
 
ANINGAASATIGUT KINGUNISSAI: 
Soqanngilaq 
 
INASSUTEQAAT: 
Ataatimiititaliaq INUA ataatsimiikkami kommunalbestyrelsimut inassuteqaatingaa: 

- partiiniit innersuunneqartut Hector Lennert Sørensen Inuit Ataqatigiit, aamma Kristian Broberg 
Siumut, qinersinermi siulersuisuni ilaasortassatut akuereqqullugit. 

 
ILANNGUSSAT: 
Soqanngilaq 
 
AALAJANGERNEQ: 

Saliap nr. 18-013 Ilanng. nr.  Journal nr. 00.13.03 

Oqaluuserisaq Akunnaattuliisunut tunissuteqartarneq 

 
EQIKKAANEQ: 
Qaasuitsup Kommuninngoreernerup kingorna utoqqarnut akunnaattuliisunut tunniussisarneq 500 kr-miit 
200 kr-oruunimut appartinneqarsimavoq. Tamannalu 500 kr.-nimut uterteqqinneqarnissaa pillugu Kristian 
Broberg siunnersuuteqarpoq.  
 
SULIAP SULIARINEQARNERA: 
Kommune Qeqertalimmi siunnersuuteqartoqarnera aallaavingalugu, ukioq 2018-imi akunnaattulii-sussat 
amerlassusaat misissorneqarput. Misissuinermi ersersinneqassammat aningaasatigut agguaqatigiissillugu 
kingunissai qanoq annertutigissanersut missingersorniarlungu.  
 
Kommune Qeqertalimmi ukioq 2018-imi akunnaattuliisussat amerlassuseqarput 110. Taamaalilluni 200 kr.-
nimiit 500 kr.-nimut qaffaanermi aningaasartuutit qaffaatissaa ima annertutigissaaq 33.000 kr.  
 
Ukioq 2018-mut missingersuutini tunissutinut atorneqartussani, qaffaataasut illoqarfikkaartuni nunaqarfiit 
ilanngullugit matussuserneqarsinnaareerput.  
 
INATSISITIGUT TUNNGAVIUSOQ: 
Soqanngilaq 
 
ANINGAASATIGUT KINGUNISSAI: 
Qaffaassutit 33.000 kr. Missingersuutit iluaneereerput. 
 
INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- siunnersuut akuereqqullugu, 1. April-imiillu atuutilertussanngoqqullugu. 
 
ILANNGUSSAT: 
Soqanngilaq 
 
AALAJANGERNEQ: 

Suliaq nr. 18-014 Ilanng. nr.  Journal nr. 36.01.08 

Oqaluuserisaq Illuutinut aningaasalersueriaaseq pillugu inatsit nutaaq; attartukkanik 
atuilersitsilluni akilersuineq 

 
EQIKKAANEQ: 
Illuutinik aningaasalersuineq pillugu inatsit nr 39 23. november 2017-meersoq 1. januar 2018 atuutilerpoq. 
Inatsit nutaaq attartortumut periarfissiivoq maannakkut attartukkat annertussusaata nalinga atorlugu 
diskontomi 3 %-iusup assinganik attartukkat utertinnissaannut. Inatsimmik nutaamik eqqussinermut 
atatillugu aningaasalersorneqarnera ilanngunneqanngilaq. 
 
SULIAP SULIARINEQARNERA: 
Kommunit aamma Namminersorlutik Oqartussat ukiorpassuarni 10-40-50 aamma maannakkut 20-20-60 
taaneqartartut atorlugit inuinnarnut erniaqanngitsunik attartortitsisarsimapput. Inatsisip nutaap 
atuutilersinneqarneratigut attartukkat amerlassusaannut akiitsunik akilersuinissaq periarfissaqalerpoq. 
Inatsit nutaaq atorlugu § 37 periarfissiivoq attartortoq attartukkami maannakkut nalingata attartukkap 
annertussusaa aallaavigalugu diskontomi ernialerneqartassasoq + 3 %-imut naapertuuttumik.  

 
§ 37-imi ima allassimavoq: 
Inissianik nutaanik sanaartornermut taarsigassarsiaasunik piffissaq sioqqullugu taarsigassarsisup 
taarsigassarsianik inaaraluni akiliinerani akiitsut sinneri ullormi qinnuteqaatip tunniunneqarnerani 3 %-imik 
ernialerlugit Nationalbankip erniaritittagai ilanngullugit akilersukkat kingumut naatsorsorneqas-sapput. 
Akiitsut sinneri taarsigassarsisup allakkatigut inaarilluni akiliinissaq pillugu noqqaaneraniit aamma 
taarsigassarsiani piffissamut ernialersuiffiunanilu akilersuiffiusussaanngitsumut sinneruttumut kingumut 
naatsorsorneqassapput, taamaattorli taarsigassarsiat tunniunneqarneranniit siusinner-paamik ukiunut 
tallimanut. 

 
Ukioq 2018-imut Kommune Qeqertaliup missingersuutaanik akuersissutiginninnermut atatillugu inatsisip 
akuerineqarnera sioqqullugu missingersuutinik akuersissuteqarnerup kingunerisaanik qulequtaq 
eqqartorneqanngilaq.  
 
Naatsorsuutit eqqarsaatigalugit annaasat akiitsunik akilersuinerup assigiinngitsumik suliarineqartar-
nerannik pissuteqarsinnaavoq.  
Kisitsisit assigiinngitsut nalikillilerneqarsinnaapput imaluunniit attartukkanik utertitsinermi attartukkat 

nalikillineratigut pisinnaanera aalajangiunneqarsinnaavoq. Assigiinngissutaasoq tassaavoq nalikilliliinermi 

ukiumut angusaq sunnerneqarsinnaammat, nalikilliliinerli taamaallaat nammineq aningaasaatinut 

sunniuteqartarluni.  

Soorlu § 37-imi takuneqarsinnaasoq uani takuneqarsinnaavoq qanoq siusitsigisukkut akiligassat 

akilerneqarnissaat kommunimit akuerineqarumaarnersoq apeqqutaanngilaq. Attartortitsisoq qulaani 

taaneqartut akiliisoqarnissaanut pisussaaffiligaavoq, kiisalu attartortup akilersuutissami annertussusissaasa 

naatsorsorneqarnissaannik piumasaqarsinnaalluni.  

Siusinaartumik akilersuuteqarnissap attartortumut iluaqutaasinnaaneranut tunngaviuvoq imaakkajummat 

attartortut aningaaserivimmiittuutitik ernialersortissinnaanngimmatigit, kiisalu iluanaarutit 

akileraarutaasussaanngimmata. 

 
ANINGAASATIGUT KINGUNISSAI: 
 
 
INATSISITIGUT TUNNGAVIUSOQ: 
Illuutinik aningaasalersuineq pillugu inatsit nr 39 23. november 2017-meersoq  

INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Siusinaartumik akilersuutit nammineq aningaasaatigisaniit nalikillilerneqassasut.  

 
ILANNGUSSAT: 

 Illuliortitsinernut aningaasalersuineq pillugu Inatsisartut inatsisaat nr. 39, 23. November 2017-
imeersoq. 

 Kommunimut ataatsimimoortumik tapiissutit. 

 
AALAJANGERNEQ: 

Suliaq nr. 18-015 Ilanng. nr.  Journal nr. 36.01.08 

Oqaluuserisaq Illuliortitsinermut aningaasalersueriaaseq nutaaq pillugu Inatsit; 
attartortitsinissamut tunngavissarititaasut. 

 
EQIKKAANEQ: 
Illuliortitsinernut aningaasalersuineq pillugu Inatsisartut inatsisaat nr. 39, 23. november 2017-meersoq 
atuutilerpoq ulloq 1. januar 2018. Siornatigut inissianik aningaasalersuiseriaaseq kommunini aamma 
Namminersorlutik Oqartussanit ingerlanneqartaraluarpoq. Inatsit aqqutigalugu suliassap pisariillisar-nissaa 
kissaatigineqarsimavoq kiisalu aalajangiunneqarluni suliassaq kommunini inissisimassasoq. 
 
SULIAP SULIARINEQARNERA: 
Kommunit aamma Namminersorlutik oqartussat ukiorpassuarni nammineq illuliornernut assigisaan-nullu 
10-40-50 kiisalu maannakkut 20-20-60-nik taaneqartartunik attartortitsisarneq suliarisimavaat. Suliassaq 
taanna inatsit aqqutigalugu pisariillisarneqarusuppoq taamaalilluni pisortaniit taamaallaat 
atorniartoqarsinnaalerluni, inatsillu aqqutigalugu suliassap kommuninit ingerlanneqarnissaa 
aalajangiunneqarluni.  

 
Ingerlatsinissamut atatillugu Namminersorlutik Oqartussat siunertamut aningaasaliissutigisimasaannut 
assigusumik kommuninut ataatsimoorussamik tapiissutit taakku assiginik qaffanneqarput. Siornatigut 
qinnuteqartut tamarmik kommunimiit atukkerneqartarsimagaluarput taakku aningaaserivimmiit 
akuersissummik pisimagaangata. 
Ukioq kingulleq tikillugu qinnuteqaat kommunimit akuerineqarsimaguni tamatuma kingunerisarpaa 
qinnuteqaat tassunga assigusoq aamma Namminersorlutik Oqartussanut nassiunneqartarluni. Kalaallit 
Nunaanni Namminersorlutik Oqartussat suliassaqarfimmut tunniunneqarsinnaasunik aningaasanik 
aalajangersimasunik aningaasanut inatsimmi immikkoortitsereertarput.  
Sinaakkutit iluini sulineq aningaasanut tigoriaannaateqarnermut missingersuutinik eqqornerusunik 
suliaqarnisamut periarfissiisarpoq.   
 
Allannguinerup kingunerisaanik kommuninut ataatsimoorussamik tapiissutit qaffariaataa taamaallaat 
inisssianut aningaasalersuinermut atorneqarsinnaapput.  
 
2018-imut missingersuutinik akuersissutiginninnermut atatillugu inuinnaat namminneq inissiamut 
aningaasalersuinissaannut attartortitsisinnaaneq eqqaaneqanngilaq. Inuinnaat namminneq inissiamut 
aningaasalersuinissaannut attartortitsineq ukiup ingerlaneranut sunniuteqanngillat taamaallaalli 
aningaasaatinik tigoriaannaateqarnermut aamma naatsorsuutini oqimaaqatigiissitsinermut 
sunniuteqartarlutik.  
 
Qinnuteqartut assigiiaarnerusumik aamma illuinnaasiunngitsumik suliarinissaat qulakkeerniarlugu 
sullissineq siulliuniunneq atorlugu pissaaq. Tunngavissarititaasoq malinneqassaaq imaalillugu qinnuteqaatit 
takkussimasut tunngaviusumik piumasaqaatinik naammassinnissimanissaat misissussallugu qinnuteqaatitut 
isigineqassagunik, tassami taakku imaluunniit qinnuteqaatinik suliarinninneq kinguarsarsinnaammassuk. 
Pisortatigoortumik piumasaqaatit aningaasaqarnermut pisortamit ilusilersorneqassapput.  
 

 
ANINGAASATIGUT KINGUNISSAI: 
2 * 4.081.000 katillugit: 8.162.000 kr. 
 
INATSISITIGUT TUNNGAVIUSOQ: 
Illuliortiternernut aningaasalersuineq pillugu Inatsisartut inatsisaat nr. 39, 23. november 2017- meersoq.  
2018-imut aningaasanut inatsit 2018, aningaasaqarnermut inatsimmi konto 20.05.20, Kommuninut 
ataatsimoorussamik tapiissutit 

INASSUTEQAAT: 
Ataatsimiititaliaq INUA ataatsimiikkami Kommunalbestyrelsimut inassuteqaatingaa: 

- Aningaasaqarnermut pisortaq pisussaaffilerneqassasoq attartornissamut qinnuteqaatip imarisaanut 
pisortatigoortumik piumasaqaasiussasoq, kiisalu suliassaqarfimmut suleriaatsip siulliuniunnerup 
(piniagassanut tunngatillugu paggatassiinermik taaneqartartup) eqqunneqarnissaa ilanngullugu. 
Aammattaaq inassutigineqarpoq namminersorlutik oqartussat nammineerluni illuliortiternermut 
sinaakkutit iluini atukkiisinnaasut, tamatuma kinguneranik sinaakkutit katillugit ima 
amerlatigilersillugit: 2 * 4.081.000 katillugit: 8.162.000 kr.  

 
ILANNGUSSAT: 

 Illuliortitsinernut aningaasalersuineq pillugu Inatsisartut inatsisaat nr. 39, 23. November 2017-
imeersoq. 

 Kommunimut ataatsimoortumik tapiissutit 

 
AALAJANGERNEQ: 

Suliaq nr. 18-016 Ilanng. nr.  Journal nr. 01.04.03 

Oqaluuserisaq Qasigiannguani Katersugaasivimmi siulersuisussanik toqqaaneq 

 
EQIKKAANEQ: 
Namminersorlutik Oqartussat inatsisaat naapertorlugu Qasigiannguani Katersugaasivik ileqqoreq-qusamik 
pilersitsivoq. Ileqqoreqqusap Qasigiannguani Katersugaasiviup ingerlanneqarnerani siulersui-soqarneratalu 
katitigaaneranut tunngassuteqarpoq. Tamatuma malitsigisaannik Kommunalbestyrelse ilaasortassanik 
maleruaqqusaq naapertorlugu toqqaasussaavoq. 
 
SULIAP SULIARINEQARNERA: 
Ataatsimiititaliaq TIMI TARNILU siullermeerluni 19. Januar 2018 ataatsimiikkami Qasigiannguani 
Katersugaasivimmi maleruaqqusaq Kommunalbestyrelsep ataatsimiinnissaani 28. Februar 2018 
ingerlanneqartussami akuerineqarnissaa innersuussutigalugu ingerlateqqippaa. Tamatuma saniatigut 
siulersuisunik kommunalbestyrelsep toqqagaanik innersuussinissaq suliarisussanngorpaa. Maleruaqqusaq 
§5 malillugu siulersuisut katiterneqarfissaat imatut isikkoqarpoq: 
 
§5  
Siulersuisut tallimanik ilaasortaqarput, kommunimi piffissaq qinersiviusoq malillugu toqqarneqartar-tunik. 
Ilaasortassanik toqqaaqqittoqarsinnaavoq.  
Siulersuisut makkunannga ilaasortaqarput: ilaasortaq ataaseq kommunalbestyrelsimit toqqagaq, ilaasortaq 
ataaseq Kultureqarnermi Atuartitaarnermilu Ataatsimiititaliamit toqqagaq, ilaasortaq ataaseq 
atuarfeqarfimmit ilinniarfinnillu toqqagaq, ilaasortaq ataaseq illoqarfimmit utoqqartaasunit toqqagaq, 
ilaasortaq ataaseq illoqarfimmi peqatigiiffinnit toqqagaq.   
 
Siulersuisunik toqqartuineq ima paasineqassooq: Kommunalbestyrelse tassa tamarmi periarfissaqarmat, 
imaanngitsoq taamaallaat Qasigiannguani kommunalbestyrelse kisiannili periarfissaavoq Kommune  
Qeqertalik tamaat isigalugu toqqaasoqarsinnaanera. Taamaattoq maannamut ileqquujuarsimasoq aammalu 
pissuserissaarnissamik eqqarsaateqarneq naapertorlugu illoqarfigisamit toqqaanerit 
aallaavigineqartarnerat. Kultureqarnermi atuartitaanermilu ilaasortaq ataaseq. Taanna imatut 
paasineqassooq ataatsimiititaliaq Timi Tarnilu ilumini toqqaassasoq, tassalu Kommune Qeqertalimmi 
aaqqissueqqinneq aallaavigalugu taassuma toqqangaa.  
 
INATSISITIGUT TUNNGAVIUSOQ: 

 Inatsisartut inatsisaat nr. 8, 3. Juni 2015-meersoq. 

 2018 Qasigiannguani Katersugaasiviup maleruaqqusaa 
 
INASSUTEQAAT: 
Ataatsimiititaliap INUA-ata Kommunalbestyrelsimut inassuteqaatingaa: 

- Qasigiannguani Katersugaasiviup siulersuisuinut ataatsimiititaliaq Timi Tarnilu sinnerlugu Jess Svane 
Siumut ilaasortassatut akuereqqullugu. 

- Ataatsimiititaliap INUA-ata kommunalbestyrelsi sinnerlugu ilaasortassatut innersuussutaa Aqqa 
Samuelsen Inuit Ataqatigiit akuereqqullugu. 
 

ILANNGUSSAT: 
 

 2018 Qasigiannguani Katersugaasiviup maleruaqqusaa 
 
AALAJANGERNEQ: 
 

 
 

 
  



Ataats. nr. 02/18 -27/03/2018 Kommunalbestyrelsi AH Qupp. 15 / 17 

 

Suliaq nr. 18-017 Ilanng. nr.  Journal nr. 01.07.06 

Oqaluuserisaq Aasiaat Timersortarfiani  siulersuisunut aallartitassanik marlunnik toqqaaneq 

 
EQIKKAANEQ: 
Aasiaat Timersortarfiata aqunneqarnera kiisalu siulersorneqarnera pillugu aalajangersakkat malillugit 
siulersuisut katitigaanerat aallartitaqarnerallu qularnaarneqarluni naammassineqartussaavoq. Siulersuisut 
katitigaanerat malillugu ilaasortat marluk kommunabestyrelsemit toqqarneqassasut allaqqasoqarpoq. 
 
SULIAP SULIARINEQARNERA: 
Ilisimatitsineq aallaavigalugu suleqatigiit Inuit Ataqatigiit aamma Siumut pisussaaffimmik 
ilisimatinneqassasut, kiisalu aallartitassanik eqqartuinissaat ingerlanneqassasoq kiisalu naggataatigut Timi 
Tarnilu-mi ataqatigiissaarisumut aqqit siunnersuutigineqartut nalunaarutigissagaat kommunalbestyrelsemi 
akuerineqarnissaat innersuussutigalugu. 
 
INATSISITIGUT TUNNGAVIUSOQ: 
Aasiaat Timersortarfiata malittarisassaani 7. November 2016-meersoq. 
§4 Siulersuisut katitingaanerat. 
4.2 Siulersuisut imatut katitigaassapput: 
2) Ilaasortat marluk sinniisussallu marluk kommunalbestyrelsemit toqqarneqassapput. 
 
INASSUTEQAAT: 
Ataatsimiititaliap INUA-ata Kommunalbestyrelsimut inassuteqaatingaa: 

- Inuit ataqatigiit sinnerlugit ilaasortanngussasoq Frans Lundblad, sinniisussaralugu Peter Olsen 
- Siumut sinnerlugu ilaasortanngussasoq Enok Sangdreen, sinniisussaralugu Piitannguaq Storch 

 
AALAJANGERNEQ: 

Ilisimatitsissutit 
 

Suliap nr. Ilisimatitsissut 

Eqqartugaq Otto Jeremiassen-imit siunnersuut 

 
Otto Jeremiassen-ip siunnersuutaa naattorsuutinut tunngasunik, peqatigiiffilerisunut, aalisartunut 
assingisaanullu pikkorissarnermik ingerlatsisoqartarsinnaaneranut tunngasoq, allaffissornikkut 
akineqartussanngorlugu ingerlatinneqarpoq. 
 
 

Suliap nr. Ilisimatitsissut 

Eqqartugaq Naatsorsuutit 

 

Aningaasaqarnermut ataatsimiititaliap ataatsimiinnissaannut taamaalilluni piffissamut 1. januar 
2018-miit 28, februar 2018 oqimaaqatigiissitsineq missingersuutitalik nassiunneqassaaq. 
Naatsorsuutinut piffissarititaasoq aatsaat matussaaq qaammatip qulingani taamaattumillu INUA-p 
ataatsimiinnissa sioqqullugu naatsorsuutit tikkuussinerusut nassiunneqarsinnaallutik. Taamaattoq 
naatsorsuutit ukiup ingerlanerani qaammatit aappaanniinnitsinnit suli sunnersimaneqarput 
taamaattumillu ukiumut inernerusussaq suli uagutsinnut eqqoriaruminaappoq. 
 

 

Suliap nr. Ilisimatitsissut 

Eqqartugaq Inatsisartunut qinersinissamik suaaruterneq 

 
Inatsisartunut qinersinissamik suaaruteqarnerup kinguneraa tusarniaanerit tamarmik unitsinneqar-nerat. 
Tusarniutigineqartussaq National digitaliseringsstrategi 2018 – 2021-mik oqaasertalik tigusimavarput 
maannakkut suliareqqissinnaanngisarput. 

